
UPA 2015/41-42 

Tillie Martinussen 

28. april 2015 

 

Inatsisartunut ilaasortat ulloq taanna Inatsisartunut qinerneqarnerminniit (ulloq 

qinersivik) aatsaat akissarsiaqartalernissaat pillugu Inatsisartuni Naalakkersuisunilu il. il. 

ilaasortat aningaasarsiaqartitaanerat il. il. pillugit Inatsisartut inatsisissaani nr. 22-mi, 18. 

december 2003-meersumi (Aningaasarsiat pillugit Inatsit) § 2 imm. 1-p 

allanngortinnissaanut siunnersuuteqaqqullugit Naalakkersuisut peqquneqarnissaannik 

Inatsisartut aalajangiiffigisassaattut siunnersuut. 

(Inatsisartunut ilaasortaq Randi Vestergaard Evaldsen, Demokraatit) 

(Siullermeernera) 

 

Inatsisartuni Naalakkersuisunilu il. il. ilaasortat aningaasarsiaqartitaanerat il. il. pillugit 

Inatsisartut inatsisissaani nr. 22-mi, 18. december 2003-meersup (akissarsiaqarnermut 

Inatsit) imatut allanngortinnissaanut siunnersuuteqaqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut:  

1. Naalakkersuisuni Inatsisartuniluunniit ilaasortaasimasut sivisunerpaamik 

ilaasortaajunnaarnersiaqarsinnaatitaanerat apparneqassaaq qaammatini aqqaneq-

marlunniit qaammatinut arfinilinnut. 

2. Inatsisartuni Naalakkersuisuniluunniit ilaasortat ukiup atuuffiusup ataatsip 

allartinnerani ilaasortaajunnaarnersiutisiassaat qaammammik ataatsimik 

ilaneqartassapput. 

3. Ilaasortaajunnaarnersiutisiaqarnissap sivikinnerpaaffia maannakkut qaammatinik 

pingasunik sivisussuseqartoq qaammammut ataatsimut apparneqassaaq.  

 (Inatsisartut ilaasortaq Randi Vestergaard Evaldsen, Demokraatit) 

(Siullermeernera) 

 

Uani pivagut siunnersuutit marluk politikerit qinikkat ilaasa immikkut pisinnaatitaanerinik 

naapertuutinngilluinnartunik arsaarinnittussat. Piffissami matumani sipaassaagut aamma 

innuttaasut qinnuigaagut ikiuuteqqullugit akileraarutinik sipaarnissatsinni. Siunnersuutit 

tigussaasut saqqummiunneqarput siulliulluta pilliuteqarusunnitsinnut 

maligassiuerusunnitsinnullu takutitsisussat,  

 

Siunnersuutini pinqeqarput: Qinigaarlaat aatsaat akissarsiaqartinneqartalissasut ulloq taanna 

Inatsisartunut Naalakkersuisunulluunniit iseraangamik. Aamma tupinnaannartumik 

sivisoorsuarmik akissarsiaqartitsisarunnaassasugut suliat qimanneqaraangata. 

Siunnersuutigaarput politikerit ilaasortaajunnaarnersiutisiaqartinneqartarnerat sivisunerpaamik 

qaammatini arfinilinni pisassasoq qinigaaqqinnginnerup kingorna, isumaqaratta piffissaq allamik 

suliffissarsiornissamut naammattoq.  

 

Torinngilaq politikerit qinigaarlaat akissarsiaqartinneqartarnerat piffissami suli 

atuuffigilinngisaminni. Demokraatini pissusisamisoortutut isigaarput tamatuma 

allanngortinnissaa.  

 

Aamma pissusissamisoortutut isigaarput ilaasortaajunnaarnersiutisiaqartitsisarnermi allani 

malittarisassat qanillattorneqartuuppata.  

 

Demokraatini tamatuma saniatigut siunnersuuteqartup siunnersuummini tunngavilersuutai 

ilalerpagut.  

 

Siunnersuutit ataatsimiititaliamut susassaqartumut innersuuppagut.  

 

 


